
Na osnovu člana 31. stava 2. Zakona o srednjoškolskom odgoju i obrazovanju
(Službene novine HNK-a broj 8/00, 1/04. 5/04 te na osnovu Pravila JU Srednje mašinsko-
saobraćajne škole u Mostaru Školski odbor škole na sjednici održanoj dana
28.03.2008.godine donio je:

PRAVILNIK
o polaganju popravnih ispita

I. OPĆE ODREDBE

Član 1.
Ovim pravilnikom propisuje se način, sadržaj i druga pitanja u vezi polaganja popravnih

ispita u JU Srednjoj mašinsko-saobraćajnoj školi.

Član 2.
Učenik koji ne položi popravni ispit upućuje se da ponovi razred.

II. NAČIN POLAGANJA POPRAVNIH ISPITA

Član 3.
Na popravni ispit ispit upućuju se učenici koji po završetku školske godine imaju jednu

ili dvije negativne ocjene.

Član 4.
Popravni ispiti se polažu u junskom ili augustovskom ispitnom roku, prema rasporedu

koji donosi Nastavničko vijeće na prijedlog direktora škole.

Član 5.
Popravni ispiti za završne razrede za učenike koji imaju jednu slabu ocjenu se polažu u

junskom ispitnom roku prema rasporedu koji donosi Nastavničko vijeće na prijedlog direktora
škole.

Član 6.
Učenik je dužan da se prijavi za polaganje popravnog ispita najkasnije pet dana prije

polaganja popravnih ispita.

Član 7.
Učenik je dužan uz prijavu priložiti i đačku knjižicu.
Prijava za polaganje popravnih ispita popunjava se na obrascu  „ SŠ-ZA-P“ kod

sekretara škole.

Član 8.
Direktor škole nakon što utvrdi da učenik ispunjava uslove za polaganje popravnog

ispita, a u skladu sa zakonom i ovim pravilnikom odobrava polaganje popravnih ispita.

Član 9.
Dan početka polaganja popravnih ispita na prijedlog direktora određuje Nastavničko

vijeće škole, te raspored polaganja popravnih ispita objavljuje na oglasnoj ploči.

Član 10.
Popravni ispiti se održavaju u prostorijama škole. U jednoj prostoriji može raditi samo

jedna komisija.

Član 11.
Popravni ispiti se polažu pred ispitnom  komisijom koju imenuje Nastavničko vijeće.
Ispitnu komisiju sačinjavaju: predsjednik, ispitivač i član.
Članovi ispitne komisije za popravni ispit moraju biti nastavnici škole.
Ispitivač mora biti predmetni nastavnik. Za rad komisije odgovoran je predsjednik

komisije za popravni ispit.

Član 12.
Na pismenom dijelu popravnih ispita, predmetni nastavnik zadaje na tabli zadatke koje

učenici izrađuju na  na papiru koji je ovjeren pečatom škole.

Član 13.
Pismene radove ocjenjuje ispitivač, odnosno, predmetni nastavnik brojčanom ocjenom

od jedan do pet. Ostali članovi svojim potpisom potvrđuju predloženu ocjenu.

Član 14.
Ako učenik ne položi pismeni dio popravnog ispita upućuje se na usmeni dio ispita, ali

ocjena sa pismenog dijela se mora unijeti u zapisnik.

Član 15.
Na usmenom dijelu učenik izvlači listić sa najmanje tri pitanja, ovjeren pečatom škole.
Broj listića mora biti najmanje za pet veći od broja učenika koji su pristupili usmenom

dijelu ispita.
Usmeni dio ispita traje najduže 20. minuta.

Član 16.
Komisija za polaganje popravnih ispita saopštava ocjenu sa popravnog ispita odmah

po završetku usmenog dijela ipita.

Član 17.
Ukoliko jedan od članova ispitne komisije za polaganje popravnog ispita se ne slaže sa

predloženom ocjenom može izdvojiti svoje mišljenje koje se unosi u zapisnik.

Član 18.
Konačnu ocjenu iz člana utvrđuje Nastavničko vijeće škole

Član 19.
Na ocjenu učenici imaju pravo žalbe u roku od 24 sata od saopštavanja ocjene.

Član 20.
Nastavničko vijeće o žalbi mora raspravljati u roku od 24 sata.
U slučaju kada Nastavničko vijeće uvaži žalbu, novi ispit se polaže u roku od 48 sati

pred komisijom koju odredi Nastavničko vijeće.

Član 21.
Ocjena ispitne komisije iz člana 20. ovog pravilnika je konačna

Član 22.
Zapisnik o polaganju popravnog ispita mora sadržavati podatke o učeniku, nastavni

predmet koji učenik polaže, datum polaganja, pitanja na ispitu, ocjenu i potpis članova
komisije.

Član 23.
Učenici koji nisu sa uspjehom položili popravni ispit upućuju se da ponove razred iz

kojeg je polagan popravni ispit.

Član 24.
Učenici koji sa uspjehom polože popravni ispit mogu upisati naredni razred.

Član 25.
Ovaj pravilnik stupa na snagu danom donošenja.

Mostar,____________ Predsjednik Školskog odbora
_______________________

Broj:____________ Rasim Prguda


